
Annotatsiya:Ushbu maqolada Abu Nasr Farobiy ilmiy merosi va uning 

asarlarining jahon tarixida tutgan o’rni haqida yozilgan asarlarni o’rganilish darajasi 

ko’rib o’tilgan. 

Kalit so‘zlar:Abu Nasr Farobiy,yunon faylasuflari, buyuk olim,mantiq, 

Averroizm, taraqqiyparvar 

Kirish: Abu Nasr Farobiy – o‘rta asr sharqining mashhur mutafakkiri, qadimgi 

yunon falsafasining Sharqdagi eng yirik davomchisi va targ’ibotchisidir. U Sirdaryo 

bo’yidagi O’tror (Forob) shahrida 873 yilda tug’ilib, Shosh (Toshkent), Buxoro 

shaharlarida o’qidi, so’ng xalifligining markazi Bag’dod shahriga borib, u yerda ko’p 

yil istiqomat qildi. Yunon faylasuflarining asarlarini mutolaa qilish, turli tillarni 

o’rganishbilan shug’ullandi. Umrining so’nggi yillarida Damashqda yashadi. 950 yilda 

vafot etdi. U turli sohalarga oid ilmiy asarlar qoldirdi. U o’z davrining faylasufi, 

musiqachisi, shoiri, qomusiy olimi sifatida shuhrat qozondi. U “Aql haqidagi risola” 

“Falsafadan oldin nimani o’rganish kerak”, “Falsafa manbalari”, “Masalalar 

manbalari” kabi 160 dan ortiq risolalar yaratdi. 

Yaqin va O‘rta Sharqda «Ikkinchi muallim» deb nom qozongan Markaziy Osiyolik 

mashhur olim Abu Nasr al-Forobiyning mantiq ilmiga qo‘shgan hissasi beqiyosdir. 

Forobiy hali hech bir mutafakkir uddalay olmagan vazifani, ya’ni Arastuning va 

umuman qadimgi grek mantig‘ini keng tinglovchilar o‘rganishi uchun eng oddiy, 

tushunarli vosita va uslublarini ishlab chiqishga muvaffaq bo‘lgan. Mantiq 

tarixchilarining ta’kidlashicha, Forobiy bu tavsiyalari bilan Arastuning mantig‘iga 

o‘zgacha fayz kiritib, uning kitobxonlar orasidagi mavqeini yanada ko‘tarilishiga 

erishdi. 

         Forobiy o‘zining asarlarida mantiq ilmi, uning predmeti, tuzilishi, vazifalari, 

fikrlash jarayonining bosqich va shakllari, mantiqiy qonunqoidalari, usul hamda 

amallari haqida keng ma’lumotlar bergan. Mutafakkirning  ijodiy  merosini  o`rganish  

borasida  olimlar  samarali  ijod qilmoqdalar.   Farobiyning   kitoblarini   ro`yxatini   

tuzish   va   undagi   ijtimoiy-falsafiy,  siyosiy  fikrlarni  o`rganish  borasida  Bayxaki,  

Al-Nadima,  ibn  Usaybi, Dexxuzo,  Umar  Tarrux,  Xorten,  Diteritsi,  Shteynshneyder,  

Brokkel’man, Axmad   Atin,   M.M.Xayrullaev   va   boshqalar   samarali mehnat   

qilganlar. Farobiyning  asarlari  Leningrad,  Moskva,  Toshkent,  Dushanbe,  Baku,  

qozon, Kair, Bayrut, Damashq, Stambul, Leyden, London, Parij, Madrid, N’yu-York, 

Xaydarobod,   Tehron   va   boshqa   shaharlarning   muzey   va   kutubxonalarida 

saqlanib kelinmoqda 

Asosiy qisim: 

Forobiy oʻz davridayoq buyuk olim sifatida mashhur boʻlgan. Sharq xalqlarida u 

haqda turli hikoya, rivoyatlar vujudga kelgan. Oʻrta asr olimlaridan ibn Xallikon, ibn 

al-Qiftiy, ibn Abi Usabiʼa, Bayhaqiylar oʻz asarlarida Forobiy ijodini oʻrganib, uning 

gʻoyalarini rivojlantirganlar. Xususan, ibn Rushd Forobiy asarlarini oʻrganibgina 

qolmay, ularga sharhlar ham yozdi. Averroizm nomi bilan mashhur boʻlgan uning 

falsafiy taʼlimotining shakllanishi dastlab Forobiy va ibn Sino faoliyati bilan bogʻliq. 

Averroizm ilmiy tendensiyalarni ifodalovchi ilgʻor yoʻnalish sifatida keng yoyilgan va 

Uygʻonishdavrining koʻp ilgʻor mutafakkirlari dunyoqarashiga taʼsir koʻrsatgan. 

         Taraqqiyparvar insoniyat Forobiy ijodiga hurmat bilan qarab, uning 

merosini chuqur oʻrganadi. Yevropo olimlaridan B. M. Shtrenshneyder, Karra de Vo, 

T. U. Buur, R. Xammond, R. de Erlanje, F. Deteritsi, G. Farmer, N. Rishar, G. Ley, 

Sharq olimlaridan Nafisiy, Umar Farrux, Turker, M. Maxdi va boshqalar Forobiy 

merosini oʻrganishga muayyan hissa qoʻshdilar. Keyingi yillarda uning ijodi va 

taʼlimotiga bagʻishlangan bir qancha tadqiqotlar, asarlar yuzaga keldi. 

             Forobiyning ilmiy merosi, umuman, oʻrta asr Sharqining madaniy-

maʼnaviy hayotidan, tabiiy-ilmiy, ijtimoiy-siyosiy masalalaridan juda boy maʼlumot 

beradi. Mutafakkir oʻz asarlarini oʻsha davrda Sharq mamlakatlarida ilmiy-adabiy til 

hisoblangan arab tilida yozadi. Forobiy shuningdek, arab va fors tillarida falsafiy 

mazmundagi sheʼrlar ham yozgan. Forobiy asarlari XII–XIII asrlardayoq lotin, 

qadimiy yahudiy, fors tillariga, keyinchalik boshqa tillarga tarjima qilinib, dunyoga 

keng tarqalgan. Soʻnggi asrlarda koʻchirilgan nusxalari koʻp mamlakatlarning 

qutubxona va muassasalarida saqlanadi. 

          Toshkentda Beruniy nomidagi Sharqshunoslik institutida qadimgi Sharq 

faylasuflari asarlaridan jami 107 risolani, jumladan, Forobiyning 16 risolasini 

(arabcha) oʻz ichiga olgan “Hakimlar risolalari toʻplami” (“Majmuat rasoil al-

hukamo”, Qoʻlyozmalar fondi, 2385-in.) bor. Bu noyob qoʻlyozma Forobiy asarlarini 

oʻrganishda muhim ahamiyatga ega. Toʻplamdagi Forobiy risolalari 1975 yili qisman 

oʻzbek tiliga tarjima qilinib, nashr etildi. 

        Forobiy dunyoqarashining shakllanishiga asosan Sharqning qadimgi ilgʻor 

madaniyati anʼanalari, arab xalifaligiga qarshi xalq harakatlari, oʻrta asr tabiiy-ilmiy 

tafakkur yutuqlari, Yunonistonning falsafiy merosi taʼsir koʻrsatdi. Forobiy 

avvalambor Aristotel taʼlimotini tiklash, asoslash va ilgʻor tomonlarini soʻnggi ilmiy 

yutuqlar asosida rivojlantirishga harakat qilib, Sharq aristotelizm oqimini vujudga 

keltirdi. Bu oqimning uslubi, muhim masalalari, kategoriyalarini ishlab chiqdi. 

Xulosa: 

Xulosa qilishimiz va aytishimiz mumkin: Arastu al-Forobiy tufayli Aristotel 

bo'ldi. Avvalgi Sharq falsafasida(Ibn Sino, Ibn Rushd) o‘z asarlarida birinchi bo‘lib 

masalalarni muhokama qilgan ko'targan edi. Qadimgi yunon falsafasi bilan o'rta asr 

Evropasi asarlari (to'g'ridan-to'g'ri yoki uning izdoshlari Ibn Sino, Ibn Rushd, 

Maymonidlar asarlari orqali). Forobiy falsafasi Sharqdagi izdoshlarining mehnati bilan 

boyidi va lotin Averroistlardan o'tib, Uyg'onish davri hissasini olgan 

holda,Spinozaning materialistik va ateistik falsafasida, keyinchalik fransuz 

ensiklopedistlari ta'limotida rivojlangan.Shuning uchun islom olamining eng buyuk 

olimi va faylasufi buyuk farzandimiz Abu Nosir Forobiy biz uchun azizdir. 

